
Kommunestyret

Rådmannen si tilråding:

Fylkesmannen har i brev dagsett 10.03.2009 og etter mekling trekt motsegna som vart fremja til reguleringsplanen.   Austevoll kommunestyre kan difor i medhald av pbl § 27-2, eigengodkjenne reguleringsplanen for gnr. 67, bnr. 12 med fleire i Bekkjarvik. Plankartet skal vise normalprofilene til dei ulike vegane i området. Desse skal teknast inn på kartet.

Handsaming/vedtak i Planutval den 21.11.2006 sak 0133/06

Handsaming:

Christian Halstensen var ugild i denne saka og gjekk frå under handsaming.  
Vedtak:

  Det faste utvalet for plansaker har vurdert søknaden frå K Halstensen AS og godkjenner i medhald av pbl § 27-1.1 oppstart planarbeid   for område ved sjøen i Bekkjarvik under gnr. 67/1, jfr kart vedlagd søknad. Søkjar sørgjer for kunngjøring om opstart.

Handsaming/vedtak i Planutval den 09.10.2007 sak 0094/07

Handsaming:

Administrasjonen la fram eit nytt plankart på møtet.

Administrasjonen la fram fylgjande tillegg til tilråding:

”Kommunen skal vurdera om det er naudsynt med   konsekvensutredning for denne hamneutbygginga.”

Ved røysting vart rådmannen si tilråding vedteke med 7 mot 2 røyster.

Vedtak:

  Det faste utvalet for plansaker godkjenner i medhald av pbl § 27-1.2, at  framlegg til reguleringsplan for Bekkjarvik, gnr. 67, bnr. 001 vert lagt til offentleg ettersyn og sendt på høyring. 

Kommunen skal vurdera om det er naudsynt med   konsekvensutredning for denne hamneutbygginga.

  
Saksdok :

1. Brev og referat dt. 10.03.09 frå Fylkesmannen etter meklingsmøte med kommunen.  
2. Brev frå Fylkesmannen dt 13.02.2009, vurdering av revidert planforslag.

3. Fråsegn frå Fylkeskommunen motteke 20.03.09.

4. Brev frå Statens vegvesen dt 16.01.2009 med uttale til planforslaget.

5. Brev frå Kystverket Vest den 07.01.2009.

6. Fråsegn frå Fiskeridirektoratet region vest den 08.01.2009.

7. Brev frå kommunen dt 19.12.08 med revidert forslag til plan for Bekkjarvik. 

8. Brev dt 07.12.07 frå fylkesmannen med motsegn til planforslaget.

9. Uttale frå Bergens Sjøfartsmuseum i epost den 30.03.2009.

10. Reviderte reguleringsføresegner dt 27.03.2009 frå arkitekten.

11. Revidert plankart dt 27.03.2009.

Bakgrunn:

Fylkesmannen hadde motsegn til planforslaget og det vart halde meklingsmøte mellom han og kommunen i Bekkjarvik den 5.mars 2009. Motsegna er no trekt og kommunen kan eigengodkjenna planen.   

Vurdering:

Austevoll kommune nådde ikkje semje med miljøvernavdelinga hos fylkesmannen og vi ba difor om meklingsmøte for å få prosessen vidare mot ein godkjent reguleringsplan.   Møtet vart holdt 5.mars 09 i Bekkjarvik der planområdet vart synfart før møtet. 

Konklusjonen vart at kommunen fekk medhald i å byggje molo med småbåthamn og naustområde N1 vert regulert til næringsføremål (fiskeri). Byggjeområde KB5 skal avgrensast til eksisterande tomt for båthus. Resten av KB5 vert friluftsområde. Område SB1 utgår som byggjeområde.

Fylkeskommunen og kulturvernmynde fremjer ikkje motsegn til planen. Dei har merknader til siste framlegget der dei ber om omsyn til eventuelle kulturminnefunn. Dette er teke inn i føresegnene. Dei meiner omfanget av småbåtanlegget og friluftsområdet lengst aust mot sjøen bør revurderast.  Småbåtanlegget bør reduserast og friluftsområdet bør vera større og strekkjast heilt inn til parkeringsplassen FP1. Dette er ikkje gjort ettersom fylkesmannen har godkjend løysinga slik den er vist.

Bergens Sjøfartsmuseum har etter det vi forstår i mail frå arkitekt Bergeron dt 30.03.09 ikkje merknader til planforslaget. Endeleg rapport frå undersøkingane kjem seinare denne veka.

Statens vegvesen hadde nokre merknader til planforslaget i brev dt 16.01.2009. Desse er imøtekome bortsett frå to forhold. Det eine kravet var at vegen forbi badeområdet vert utvida til 3 meter på ei viss strekning. Vegen er på plankartet utvida med 1 meter. Dersom det skal takast ytterlegare 2 meter av stranda til veggrunn, vert passasjen langs stranda borte. Dette er ikkje ønskjeleg. Dette er klarert med vegkontoret den 30.03.09 og vegen forbi badeområdet vert ikkje utvida utover det som planen viser. Derimot er det ønskjeleg å ta inn i planen og vise på plankartet, normalprofilene til dei ulike vegane i området. 

Kystverket er etter drøftinger mellom kommunen og kystverket nøgd med planen slik den ligg føre. Fiskeridirektoratet har heller ikkje vidare merknader til planen. 

Rådmannen rår til at plankartet vert justert og får teikna inn dei normalprofilene som Statens vegvesen ber om. Dette vil letta deira arbeid seinare. Planen er med dette klar for godkjenning. 

